   Վրաստանի օրենք

Դրամաշնորհների մասին
(2024 թվականի մայիսի 1-ի դրությամբ)

Գլուխ I
Ընդհանուր դրույթներ

Հոդված 1. Կիրառման շրջանակը
Սույն օրենքը սահմանում է Վրաստանում դրամաշնորհների տրամադրման, ստացման և օգտագործման ընդհանուր սկզբունքները։

Հոդված 2. Դրամաշնորհ
1. Դրամաշնորհը դրամաշնորհատուի (դոնորի) կողմից դրամաշնորհառուին անվճար փոխանցվող նպատակային միջոցներ  են դրամական կամ նյութական տեսքով, որոնք օգտագործվում են կոնկրետ մարդասիրական, կրթական, գիտահետազոտական, առողջապահական, մշակութային, սպորտային, բնապահպանական, գյուղատնտեսության զարգացման և սոցիալական ծրագրերի, ինչպես նաև պետական ​​կամ հասարակական նշանակության ծրագրերի իրականացման համար։
11. Դրամաշնորհ է համարվում նաև «Նորարարությունների մասին» Վրաստանի օրենքով սահմանված նորարարական գործունեության իրականացման համար հանրային իրավունքի իրավաբանական անձի՝ Վրաստանի նորարարական և տեխնոլոգիաների գործակալության կողմից հատկացված դրամաշնորհը։  
12. Դրամաշնորհ է համարվում նաև  ոչ ձեռնարկատիրական (ոչ առևտրային) իրավաբանական անձի՝  «Խաղաղության հիմնադրամը հանուն ավելի լավ ապագայի» կողմից կանոնադրական նպատակներին համապատասխան ձեռնարկատիրական
գործունեության իրականացման նպատակով տրված դրամաշնորհը: 
2. Ձեռնարկատիրական նպատակներին հասնելու համար տրված միջոցները դրամաշնորհ չեն համարվում, բացառությամբ այն իրավաբանական անձին տրված միջոցների, որին շնորհվել է գյուղատնտեսական կոոպերատիվի կարգավիճակ՝ համաձայն «Գյուղատնտեսական կոոպերատիվների մասին» Վրաստանի օրենքի, և քաղաքական նպատակների իրագործման համար տրված միջոցների։ 
2013 թվականի հուլիսի 12-ի Վրաստանի օրենք №819 – կայք, 05.08.2013թ.
2016 թվականի հունիսի 22-ի Վրաստանի օրենք №5502 – կայք, 12.07.2016թ.
2023 թվականի մայիսի 31-ի Վրաստանի օրենք №2987 – կայք, 13.06.2023թ.

Հոդված 3. Դրամաշնորհատու
1. Դրամաշնորհատու (դոնոր) կարող է լինել.
ա) միջազգային բարեգործական, մարդասիրական և այլ հասարակական կազմակերպություն (այդ թվում, միջազգային սպորտային ասոցիացիան, ֆեդերացիան և կոմիտեն), ֆինանսավարկային հիմնարկը, օտար   երկրի կառավարությունը կամ նրա ներկայացուցչությունը, ինչպես նաև օտարերկրյա ձեռնարկատիրական (եթե դրամաշնորհ ստացողն է պետությունը  կամ Վրաստանի կառավարությունը) կամ ոչ ձեռնարկատիրական (ոչ առևտրային) իրավաբանական անձը,
բ) Վրաստանի այն ոչ ձեռնարկատիրական (ոչ առևտրային) իրավաբանական անձը, որի հիմնական կանոնադրական նպատակը բարեգործական, սոցիալական, մշակութային, կրթական, գիտահետազոտական ​​կամ այլ սոցիալապես շահավետ գործունեության խթանման համար գույք կուտակելն է,
գ) Վրաստանի կառավարության կողմից սահմանված հանրային իրավունքի իրավաբանական անձը, որի կանոնադրության/կանոնակարգի նպատակն է. կրթության ոլորտում ուսումնառության որակի բարելավման նպատակով կապված ծախսերի ֆինանսավորման համար  դրամաշնորհների տրամադրումը, ուսման հետ կապված​​դրամաշնորհների տրամադրումը, գիտական դրամաշնորհների տրամադրումը, ազգային փոքրամասնություններով հոծ բնակեցված լեռնային շրջաններում բնակվող քաղաքացիների ինտեգրման խթանման համար դրամաշնորհների տրամադրումը, երիտասարդական և հասարակական նախագծերի ֆինանսավորման համար դրամաշնորհների տրամադրումը, զբաղվածության խթանման համար դրամաշնորհների տրամադրումը, դրամաշնորհների տրամադրումը ներքին տեղահանված անձանց և տարերային աղետի հետևանքով տուժած և տեղահանման ենթարկված ընտանիքների (էկոմիգրանտների) սոցիալ-տնտեսական ինտեգրման նպատակով նրանց՝  կենսապահովման աղբյուրների  հասանելիություն ապահովելու համար,  Վրաստանում միջազգային պաշտպանություն ունեցող անձանց, Վրաստանում ապաստան հայցող օտարերկրացիների և Վրաստանում կարգավիճակ ունեցող քաղաքացիություն չունեցող անձանց տեղական ինտեգրման նպատակով դրամաշնորհների տրամադրումը և Վրաստան վերադարձող միգրանտներին վերաինտեգրման աջակցության ապահովման համար դրամաշնորհների տրամադրումը,  Վրաստանում իրականացվող բարեփոխումների և նորարարությունների հանրահռչակումը և միջազգային հանրությունում դրանց հաստատմանը նպաստումը,  Վրաստանի գործընկեր երկրների կառավարություններին աջակցության տրամադրումը կրթության, առողջապահության, սոցիալական ապահովման  և կայուն զարգացման ոլորտներում՝ բնական և տեխնածին աղետների հետևանքների վերացման համար, գյուղատնտեսական կոոպերատիվների նկատմամբ պետական ​​աջակցության միջոցառումների իրականացումը,
դ) Վրաստանի նախարարությունը, Վրաստանի պետնախարարի գրասենյակը, Աբխազիայի և Աջարիայի Ինքնավար Հանրապետությունների նախարարությունները,
ե) Աբխազիայի կամ Աջարիայի Ինքնավար Հանրապետության կառավարության նորմատիվ ակտով ստեղծված և նշված կառավարության կողմից սահմանված հանրային իրավունքի իրավաբանական անձը, որի կանոնադրության/կանոնակարգի նպատակն է երիտասարդական նախագծերի իրականացումը և զբաղվածության խթանումը։
2. Սույն հոդվածի առաջին կետի «դ» ենթակետով սահմանված դեպքում Վրաստանի համապատասխան նախարարությունը Վրաստանի կառավարությանը, իսկ Աբխազիայի կամ Աջարիայի Ինքնավար Հանրապետության   համապատասխան նախարարությունը՝     Աբխազիայի Ինքնավար Հանրապետության կամ Աջարիայի Ինքնավար Հանրապետության համապատասխան կառավարությանը, մինչև նրա ձևակերպումը քննարկման է ներկայացնում  դրամաշնորհի տրամադրման մասին փաստաթղթի  նախագիծը, դրամաշնորհի տրամադրման նպատակը, դրամաշնորհի ծավալը և միջոցների օգտագործման կոնկրետ ուղղությունը նախնական գնահատման համար,   Վրաստանի կառավարության, Աբխազիայի կառավարության կամ Աջարիայի Ինքնավար Հանրապետության իրավական ակտերով սահմանված դեպքերում և սահմանված կարգով։
2005 թվականի մարտի 25-ի Վրաստանի օրենք №1166 – ՎՕՏ I, №11, 29.03.2005 թ., հոդվ․73
2006 թվականի դեկտեմբերի 22-ի Վրաստանի օրենք №3974 – ՎՕՏ I, №48, 22.12.2006 թ., հոդվ․341
2010 թվականի ապրիլի 20-ի Վրաստանի օրենք №2959 – ՎՕՏ I, №23, 05.04.2010թ., հոդվ․133
2011 թվականի հոկտեմբերի 13-ի Վրաստանի օրենք №5125 – կայք, 27.10.2011թ.
2012 թվականի մայիսի 15-ի Վրաստանի օրենք №6172– կայք, 29.05.2012թ.
2015 թվականի նոյեմբերի 11-ի Վրաստանի օրենք №4497 ​​ – կայք, 24.11.2015թ.
2016 թվականի մարտի 4-ի Վրաստանի օրենք №4843 – կայք, 14.03.2016թ.
2016 թվականի դեկտեմբերի 16-ի Վրաստանի օրենք №103 – կայք, 27.12.2016թ.
2017 թվականի սեպտեմբերի 20-ի Վրաստանի օրենք №1287 – կայք, 27.09.2017թ.
2017 թվականի նոյեմբերի 30-ի Վրաստանի օրենք №1393 – կայք, 08.12.2017թ.
2018 թվականի մարտի 23-ի Վրաստանի օրենք №2085 – կայք, 04.05.2018թ.
2019 թվականի դեկտեմբերի 11-ի Վրաստանի օրենք №5469 – կայք, 19.12.2019թ.
2022 թվականի ապրիլի 12-ի Վրաստանի օրենք №1483 – կայք, 19.04.2022թ.

Հոդված 4. Դրամաշնորհ ստացողը
Դրամաշնորհ  ստացող կարող է լինել.
ա) Վրաստանի պետությունը՝ ի դեմս Վրաստանի վարչապետի կողմից լիազորված մարմնի (կազմակերպության),
բ) Վրաստանի կառավարությունը՝ ի դեմս Վրաստանի կառավարության կողմից լիազորված մարմնի,
գ) Վրաստանի պետական ​​իշխանության կամ ինքնավար հանրապետության մարմինը կամ մունիցիպալիտետը,
դ) Վրաստանի ռեզիդենտ կամ ոչ ռեզիդենտ ոչ ձեռնարկատիրական (ոչ առևտրային) իրավաբանական անձը, նրա ներկայացուցչությունը, մասնաճյուղը, բաժինը,
ե) հանրային իրավունքի իրավաբանական անձը,
զ) Վրաստանի քաղաքացին,
զ1) անձը հաստատող չեզոք փաստաթուղթ կամ չեզոք ճամփորդական փաստաթուղթ ունեցող անձը,
զ2) օտարերկրյա քաղաքացին՝ հանրային իրավունքի իրավաբանական անձի՝ Վրաստանի Շոթա Ռուսթավելիի անվան ազգային գիտական ​​հիմնադրամի կողմից հայտարարված դրամաշնորհային մրցույթի/մրցույթների նպատակների համար,
զ3) Աբխազիայի Ինքնավար Հանրապետությունում կամ Ցխինվալիի տարածաշրջանում (նախկին Հարավային Օսիայի Ինքնավար Մարզում) օրինական բնակվող անձը, որը գրանցված է Վրաստանի օրենսդրությամբ սահմանված կարգով և որին տրվել է անձնական համար,
է) հավատարմագրված բարձրագույն ուսումնական հաստատությունը,
ը) միջազգային կազմակերպությունը, այլ պետության ձեռնարկատիրական կամ ոչ ձեռնարկատիրական (ոչ առևտրային) իրավաբանական անձը, 
թ) «Գյուղատնտեսական կոոպերատիվի մասին» Վրաստանի օրենքով սահմանված գյուղատնտեսական կոոպերատիվի կարգավիճակ ունեցող իրավաբանական անձը,
թ1) Վրաստանում գրանցված ձեռնարկատեր սուբյեկտը՝ «Նորարարությունների մասին» Վրաստանի օրենքով սահմանված նորարարական գործունեության իրականացման համար  հանրային իրավունքի իրավաբանական անձի՝  Վրաստանի  նորարարությունների  և տեխնոլոգիաների գործակալության կողմից տրված դրամաշնորհի դեպքում, 
թ2) Վրաստանում գրանցված ձեռնարկատիրական անձը՝ «Խաղաղության հիմնադրամ հանուն ավելի լավ ապագայի» ոչ ձեռնարկատիրական (ոչ առևտրային) իրավաբանական անձի կողմից կանոնադրական նպատակներին համապատասխան ձեռնարկատիրական նպատակով տրված դրամաշնորհի դեպքում,
ժ) (հանվել է՝ 21.07.2018թ., № 3293),
ժա) Վրաստանի բիզնես օմբուդսմենը։
2006 թվականի դեկտեմբերի 22-ի Վրաստանի օրենք №3974 – ՎՕՏI, №48, 22.12.2006թ., հոդվ․ 341
2010 թվականի հուլիսի 21-ի Վրաստանի №3566 – ՎՕՏI, №46, 04.08.2010թ., հոդվ.298
2011 թվականի հուլիսի 1-ի Վրաստանի օրենք № 4996 – կայք, 15.07.2011թ.
2012 թվականի մայիսի 15-ի Վրաստանի օրենք № 6172 – կայք, 29.05.2012թ.
2013 թվականի հուլիսի 12-ի Վրաստանի օրենք № 819 – կայք, 05.08.2013թ.
2013 թվականի սեպտեմբերի 6-ի Վրաստանի օրենք №1047 – կայք, 23.09.2013թ.
2014 թվականի օգոստոսի 1-ի Վրաստանի օրենք №2642 – կայք, 18.08.2014թ.
2015 թվականի մայիսի 28-ի Վրաստանի օրենք №3615 – կայք, 04.06.2015թ.
2016 թվականի հունիսի 22-ի Վրաստանի օրենք №5502 – կայք, 12.07.2016թ.
2016 թվականի դեկտեմբերի 16-ի Վրաստանի օրենք №103 – կայք, 27.12.2016թ.
2017 թվականի հունիսի 28-ի Վրաստանի օրենք №1114 – կայք, 10.07.2017թ.
2017 թվականի նոյեմբերի 30-ի Վրաստանի օրենք №1394 – կայք, 08.12.2017թ.
2018 թվականի հունիսի 6-ի Վրաստանի օրենք №2477 – կայք, 21.06.2018թ.
2018 թվականի հուլիսի 21-ի Վրաստանի օրենք №3293 – կայք, 09.08.2018թ.
2018 թվականի դեկտեմբերի 27-ի Վրաստանի օրենք №4240 – կայք, 29.12.2018թ.
2019 թվականի մայիսի 8-ի Վրաստանի օրենք №4589 – կայք, 08.05.2019թ.
2020 թվականի հուլիսի 15-ի Վրաստանի օրենք №6892 – կայք, 28.07.2020թ.
2023 թվականի մայիսի 31-ի Վրաստանի օրենք №2987 – կայք, 13.06.2023թ.

Գլուխ II
Դրամաշնորհների տրամադրման ընդհանուր սկզբունքները

Հոդված 5. Դրամաշնորհի տրամադրման իրավական հիմքը
1. Դրամաշնորհի տրամադրման իրավական հիմքը դրամաշնորհատուի (դոնորի) և դրամաշնորհառուի միջև գրավոր համաձայնությունն է, ինչպես նաև միջազգային սպորտային կազմակերպության պաշտոնական գրավոր որոշումը Վրաստանի սպորտային ֆեդերացիային կամ ակումբին նպատակային նշանակության նյութական և ոչ նյութական արժեքների  (այդ թվում դրամական միջոցների) տրամադրման մասին։ Պայմանագիրը պետք է ներառի դրամաշնորհի տրամադրման նպատակը, դրա ծավալը, միջոցների օգտագործման կոնկրետ ուղղությունը, դրանց օգտագործման ժամկետները և այն հիմնական պահանջները, որոնք դրամաշնորհատուն (դոնորը) սահմանում է դրամաշնորհառուին:
2. Դրամաշնորհն օգտագործվում է միայն պայմանագրում նշված նպատակների համար: Դրամաշնորհի օգտագործումն այլ նպատակներով թույլատրվում է միայն դրամաշնորհատուի (դոնորի) համաձայնությամբ:
3. Դրամաշնորհի տեսքով ստացված արժեքների իրացումը թույլատրվում է միայն այն դեպքում, եթե նման գործողություն նախապես նախատեսված է եղել դրամաշնորհի տրամադրման պայմանագրում:

Հոդված 6. Պայմանագրի պայմանների խախտումը և պատասխանատվությունը
1. Պայմանագրով նախատեսված պայմանների խախտման համար կողմերը պատասխանատվություն են կրում գործող օրենսդրությանը համապատասխան:
2. Տարբեր երկրների ռեզիդենտ անձանց կամ քաղաքացիների միջև ծագած վեճերը, անհամաձայնության դեպքում, լուծվում են այն երկրի դատական կարգով, որը կողմերը ընտրում են նախապես։ Եթե նման համաձայնություն  պայմանագրով սահմանված չէ, վեճը լուծվում է Վրաստանի օրենսդրությամբ։  
Գլուխ III
Դրամաշնորհի հարկումը
 Հոդված 7. Դրամաշնորհի հարկման ընդհանուր կարգը
Դրամաշնորհի հարկման կարգը սահմանվում է Վրաստանի գործող օրենսդրությամբ։

 Հոդված 8. (Հանվել է)
2016 թվականի հունիսի 10-ի Վրաստանի օրենք №5419 – կայք, 17.06.2016թ.
Գլուխ IV
Անցումային և եզրափակիչ  դրույթներ

2016 թվականի հունիսի 10-ի Վրաստանի օրենք № 5419 – կայք, 17.06.2016թ.

 Հոդված 9. Անցումային դրույթ
Դրամաշնորհ  են համարվում   նաև Վրաստանի էկոնոմիկայի և կայուն զարգացման նախարարության համակարգում ընդգրկված Արտադրիր Վրաստանում հանրային իրավունքի իրավաբանական անձի կողմից   «Արտադրիր Վրաստանում» պետական ծրագրի հաստատման մասին» Վրաստանի կառավարության 2014 թվականի մայիսի 30-ի №365 որոշմամբ հաստատված «Արտադրիր Վրաստանում» պետական ծրագրի միկրո և փոքր ձեռնարկատիրության մասի շրջանակներում ձեռնարկատեր սուբյեկտներին/ ձեռնարակատեր սուբյեկտների խմբին տրամադրված միջոցները սույն որոշման գործողության ժամկետի ընթացքում։ 
2016 թվականի հունիսի 10-ի Վրաստանի օրենք № 5419 – կայք, 17.06.2016թ.
2016 թվականի դեկտեմբերի 22-ի Վրաստանի օրենք № 189 – կայք,  29.12.2016թ.
2017 թվականի մայիսի 17-ի Վրաստանի օրենք № 849 – կայք,  02.06.2017թ.
 
Հոդված 10. Հետադարձ ուժ
Սույն օրենքի 9-րդ հոդվածի գործողությունը տարածվում է 2015 թվականի հունվարի 1-ից ծագած իրավահարաբերությունների վրա։
2016 թվականի հունիսի 10-ի Վրաստանի օրենք № 5419 – կայք, 17.06.2016թ.

 Հոդված 11. Օրենքն ուժի մեջ մտնելը
Սույն օրենքն ուժի մեջ է մտնում հրապարակման պես։
2016 թվականի հունիսի 10-ի Վրաստանի օրենք № 5419 – կայք, 17.06.2016թ.

Էդուարդ Շևարդնաձե

Վրաստանի նախագահ

Թբիլիսի,
1996 թվականի 28 հունիսի։  
 №331-II

